
Суправаджальны ліст
Вітаю! Я бы хацела навучацца на бакалаўрскай праграме Медыя і Камунікацыі, так як мяне

цікавіць  прафесійнае  развіццё  ў  гэтай  галіне.  Складаючы  гэты  ліст  і  разважаючы,  што
паўплывала на мой інтарэс да медыясферы, я ўзгадала некалькі выпадакаў з дзяцінства, калі  ў 6-
7 год я літаральна адбірала тады яшчэ кнопачныя тэлефоны у бацькоў і, уключыўшы камеру,
здымала  агляд  кватэры,  лецішча,  брала  інтэрв’ю  ў  суседзяў-дачнікаў.  Тады,  вядома,  мае
“журналісцкія  парывы“  толькі  смяшылі  сям’ю,  але  я  атрымлівала  сапраўдную  асалоду  і
праводзіла свае “здымкі“ з непадробным захапленнем. Верагодна, гэта, разам з маім далейшым
жыццёвым вопытам, прывяло мяне да гэтай праграмы. Ацэньваючы маё фінансавае становішча
на  дадзены момант,  я  бы  хацела  атрымаць  грант  для  развіцця  маіх  талентаў  і  патэнцыялу,
падрабязней пра якія я раскажу далей. 

 Што  датычыцца  непасрэдна  выбару  навучальнай  установы,  я  мяркую,  што  Еўрапейскі
Гуманітарны ўніверсітэт  цалкам  адпавядае  маім  амбіцыям.  Я  бы хацела  атрымаць  якасную,
сучасную і арыентваную на практыку адукацыю, маючы магчымасці далейшага прафесійнага
развіцця. На жаль, у сённяшняй Беларусі я не бачу для сябе рэальных шляхоў дасягнення вышэй
узгаданых мэтаў, хаця і маю досвед гадавога навучання ў ВНУ на радзіме. 

 Сапраўды,  апошні  год  я  з’яўляюся  студэнткай  Факультэта  англійскай  мовы  ў  Мінскім
дзяржаўным лінгвістычным універсітэце, але я прыняла рашэнне, што памылілася з абраным
кірункам. У той жа час, гэты навучальны год адзначыўся для мяне акадэмічнымі і сацыяльнымі
дасягненнямі,  а  таксама  асабістым  ростам  і  развіццём.  Напрыклад,  я  маю  публікацыю  ва
ўніверсітэцкім выданні МДЛУ ў секцыі „Актуальныя пытанні развіцця беларускай літаратуры”,
якая была абаронена мной у рамках навуковай канферэнцыі. Таксама пад час навучання мною
былі  напісаны іншыя акадэмічныя працы і даследванні (у галіне псіхалогіі, гісторыі Беларусі,
педагогікі,  культуралогіі).  Кажучы  пра  сацыяльныя  дасягненні,  я  бы  адзначыла  ўдзел  і
арганізыцыйную дзейнасць у суполках па інтарэсах, напрыклад суполку „Культурны кот“, мэтай
якой  было  пашырэнне  ўжывання  беларускай  мовы  сярод  моладзі,  развіццё  аратарскіх  і
камунікатыўных  навыкаў.  Апошні  год  я  няшмат  самастойна  працавала  ў  сферы  непасрэдна
звязанай з лінгвістыкай, але дзейнасць, прыведзеная вышэй, дапамаглі мне зразумець, што мне
насамрэч падабаецца і ў якім накірунку я бы хацела будаваць сваю будучую кар’еру.

Каштоўным уменнем я  лічу  здольнасць лёгка  пераключацца з  ангійскай  мовы на рускую
альбо беларускую.  Таму навучанне на некалькіх мовах не выклікае  ў мяне складанасцяў і  я
мяркую,  што  выдатна  спраўлюся  з  гэтым  і  ў  сценах  ЕГУ.  Таксама  я  распачала  вывучэнне
нямецкай мовы і планую дасягнуць вольнага валодання ёй у будычыні.

Паралельна  з  вучобай,  мне  пашчасціла  працаваць  у  сферы  абслугоўвання.  Гэты  досвед
безумоўна  вельмі  развіў  мае  навыкі  камунікацыі  і  палепшый  агульную  стрэсаўстойлівасць.
Насамрэч, першапачаткова я падыходзіла пад вакансію толькі па аднаму пункту з пяці і не мела
досведу  працы,  але  пры гэтым  уменне  спакойна  рэагаваць  у  нечаканых  сітуацыях,  пачуццё
гумару і харызма дазволілі мне затрымацца на працоўным месцы, усталяваць выдатныя зносіны
з калегамі і начальствам. Мне падаецца гэта важным для абранай спецыяльнасці, так як я ўжо
маю досвед працы ў камандзе, умею вырашаць канфлікты, добра інтэгруюся ў новы калектыў,
лёгка знаходзячы агульную мову з людзьмі.

У  будучыні  я  планую  развівацца  ў  сферы   медыавытворчасці,  сацыяльных  навук,
журналістыкі. Праз зменлівасць сучаснага свету, я ўспрымаю вышэйшую адукацыю хутчэй як
магчымасць для атрымання пэўных навыкаў,  актуальных сёння,  чым  як  жорскую кар ’ерную
мэту.  Я  мяркую,  што  менавіта  ў  ЕГУ  я  змагу  дасягнуць  жаданага,  буду  мець  магчымасць
знаходзіцца ў асяродзі розных, цікавых людзей і атрымаць досвед міжнароднага супрацоўніцтва.
Як  беларуска,  я  бы  хацела  бачыць  маю  краіну  свабоднай,  інтэграванай  у  сучасныя
дэмакратычныя  працэсы,  прызнаючай  ліберальныя  каштоўнасці.  Для  гэтага,  бясспрэчна,
неабходна наяўнасць якасных кадраў, вялікую ролю сярод якіх іграюць менавіта спецыялісты ў
медыясферы. Мой патэнцыял ў спалучэнні з праграмай Медыя і Камунікацыя прынясуць плён і
будуць каштоўнымі для мяне, а таксама, спадзяюся, для грамадзянскай супольнасці.  
 

З павагай і падзякай за дадзеную магчымасць, Юлія Бас.

